
NEGOZIAZIO BILERA SAILAREKIN 2023-06-09

Joan den ostiralean, hilak 9, bilera egin genuen sailarekin, honako gai-zerrenda honekin:

e Administrazioarekiko Auzien Gasteizko 4 zk.ko epaitegiko lanpostuak sortzea
* Auzitegiko medikuen lanpostuen LPZ aldatzea
® Eskaerak eta galderak

Negoziazio-bilera izan arren, ez zen inolako negoziaziorik izan. lzan ere, sailak
dokumentazioa aurkeztu zigun bere asmoekin, eta sindikatuen proposamenak kontuan
hartu gabe gauzatuko ditu.

ADMINISTRAZIOAREKIKO AUZIEN EPAITEGIAK

Gasteizko Administrazioarekiko Auzietako laugarren epaitegia sortzeari dagokionez,
LABek plantilla handitzea eskatu zuen, Eusko Jaurlaritzak auzi-errekurtsoen gai guztia
Gasteizera eraman baitu. Hala ere, nahiz eta Gasteizko gainerako auzien plantilla bera
izango duen 4. zenbakia, kudeaketa-plaza bat eta izapideetarako bi sortuko diren,
oraingoz jurisdikziorako dauden 3 errefortzuak mantenduko dituztela ziurtatu dute.

Datorren ekainaren 30ean jarriko da martxan Gasteizko 4 zk.ko Administrazioarekiko
Auzien epaitegia. Data hori baino lehen eskainiko zaizkie lanpostuak titularrei, zerbitzu-
eginkizunen, atxikipenen edo ordezkapenen bidez, edo, titularrek plaza horiek ez
badute nahi, bitarteko langileei eskainiko zaizkie, eta horrela beteko dira funtzionatzen
hasteko datarako.

Gainera, sortu berri diren epaitegietako erakusmahaiak betetzeko laguntza judizial bat
izendatzeko eskatu zen. Administrazioak esan zuen bilera hori auzi-plazak sortzeko zela,
eta laguntza-plazak sortzea ez zela gai-zerrendan sartzen.

BILBOKO LAN ARLOKO 12 zk.ko EPAITEGIA

Bilboko Administrazioarekiko Auzietako 6 zenbakiko Epaitegia lan-arloko 12 zenbakiko
epaitegi bihurtu ondoren, bi epaitegietako osaera desberdina izanik, beste izapidetze-
postu bat sortu da plantilla lan-arloko gainerako epaitegiekin berdintzeko.

LABen aldetik, Bilboko auzietako epaitegien arazoari berriro heltzen saiatu ginen,
administrazioak uko egin zion berriro ekiteari, bere garaian epaitegi horietarako
planteamendu bat egin zuela ziurtatu zuen, eta horrek sindikatu osoaren oposizioa lortu
zuela. Guk behin eta berriz esan genuen akordio batera iritsi beharko genukeela, baina
ez genuen administrazioaren proposamena sinatu, guztiz onartezina baitzen. Berriz ere
eskatzen diegu erantzun diezaietela orain lan egiten ari den 12 zenbakiko Epaitegiko
langileei langile horiek hurrengo lehiaketara begira duten egoerari buruz..



AUZITEGIKO MEDIKUEN LANPOSTUEN ZERRENDA ALDATZEA

Profilatutako plazen aldaketari dagokionez, eta AMEEk langileen kontratazioari
dagokionez duen arazoa ikusita, hautaketa-prozesuetan plaza horiek eskaintzeko
ezintasunak eta abar (LABek onartu egin du aldaketa hori behin-behinean), ikusiko dugu
ea gai garen institutua langilez hornitzeko. Hala ere, aurrera begira hizkuntza-
normalkuntzako plana beteko dela ziurtatu nahi dugu, hizkuntza-eskakizunak plazetara
itzuliz. Ez dakigu, hala ere, plaza horiek langile titularrek beteko dituzten, baina askoz
egokiago ikusten dugu institutua erakargarri bihurtzea etorkizuneko medikuentzat,
Osakidetzan kobratzen denarekin bat datozen ordainsariekin. Gainera, hizkuntza-
eskakizunak dituzten gazteen artean, gainerako guztia iruzur egitea besterik ez da.

Adituen plazak kentzeari dagokionez, iruditzen zaigu institutua atzeraka doala, eta
horregatik LABek desadostasuna agertu zuen. Donostian zerbait behar bada, adituak
dira, eta, lortzen zaila bada ere, badirudi azkenean pertsona espezialista bat aurkitu
dutela Bilborako. Berriro diogu etorkizuneko mediku espezialistentzat erakargarria izan
behar duela institutuak. Psikiatriako plaza bat kentzea balorazio-unitatea itxita dutenean,
horrek herri honetako genero-indarkeriari dagokionez suposatzen duenarekin, izugarria
iruditzen zaigu.

GALDE-ESKEAK
BERARIAZKO LEHIAKETA

Irailaren 18ra arte atzeratuko da, eskaerak aurkezteko epea 10 egun baliodunekoa
izango baita.

BARNE SUSTAPENEKO PLAZAK

Sailak jakinarazi zigun litekeena dela aste honetan ematea barne-sustapenerako
eskainiko diren plazen zerrenda.

LEKUALDATZE-LEHIAKETA

Nahiz eta ministerioak oraindik ez dizkien eskatu hurrengo lekualdatze-lehiaketarako
plazak, sailak esan zigun zerrenda izan bezain laster emango digula.

EGOITZARIK GABEKO BARRUTI JUDIZIALETAN FISKALTZARA LAGUNTZEN
DUTEN LANGILEAK

LABek berriro azpimarratu zuen langile horiei fiskaltzara laguntzea ordaindu behar
zaiela, eta martxoaz geroztik ez dela ordaindu. Guk, berriz ere, akordio batera iritsi nahi
dugu. Gainera, uste dugu Eusko Jaurlaritzak badakiela langileek beren lana egiten
jarraitzen dutela, fiskaltzaren dei bakoitzari erantzunez, eta dokumentazioa Avantius
bidez betez eta erantsiz. Sailak behin eta berriz esan du irtenbide bat bilatzen ari dela,
baina ez du aurkitzen. Esan zutenez, agian asistentzia hori kentzeko erabakia hartu
beharko dute, eta hori, araudia eskuan, bideraezina da, laguntza hori estatu osorako
araututa baitago. Egun batzuk gehiago emango ditugu, erantzuna asistentzia hori
kentzea bada edo erantzunik ez badago, auzibidera joko dugu.



